
বোলন্ত শঙ্কৰদেৱে য্যইৰন্ত জানিলোঁ।

মাধৱে বোলন্ত গুৰু তোমাকে মানিলোঁ॥

শুনি দেৱ শঙ্কৰ ভৈলন্ত হৰিযিত।

আনন্দে শ্লোকৰ অৰ্থ লাগিলা কহিত॥৯॥

বৃক্ষৰ মূলত যেন আনি দিলে জল।

হোৱয় তৃপিতি জানা পাত পুষ্প ফল॥

ডালে ডালে সিঞ্চে যদি মূলত নেদয়।

যাকে দেয় তাহাৰো তৃপিতি নাহিকয়॥১০॥

ক্ষুধাতুৰ নৰে যদি অন্নক ভুঞ্জয়।

হোৱয় তৃপিতি তাৰ যত ইন্দ্ৰিচয়॥

ভোজন নকৰি পিন্ধে নানান ভূষণ।

নুহিকে তৃপিতি তাৰ যত ইন্দ্ৰিগণ॥১২॥

সেহিমতে অচ্যুতক যিজনে পূজয়।

সবে দেৱগণে অত তৃপিত হোৱয়॥

কৃষ্ণক নুপূজি যিটো পূজে দেৱগণ।

একোদেৱ তাত নুহিকয় তুষ্টমন॥১২॥

শঙ্কৰদেৱৰ মুখে শুনি কথাচয়॥

মাধৱৰ মনত আনন্দ অতিশয়॥

এহিমতে সিটো দিন গৃহক গৈলন্ত।

চাৰিজনে গৃহত আলোচ কৰিলন্ত॥১৩॥




—শিষ্যত্ব স্বীকাৰ—




নাৰাণ-পুৰীয়া সাতকঠি থান লৈলা।

প্ৰভাততে স্নান কৰি দুয়োজন গৈলা॥

